
Annotatsiya: Tadqiqotlar davomida spontan va eksperimental streptokokkoz bilan 

kasallangan qo‘zilarni antibiotiklar bilan davolash samaradorligi olib borilgan. Tajriba davomida 

jami 125 bosh qo‘zilar tanlab olingan. Bunda laboratoriya sharoitida tajribalardan o‘tgan 3 ta eng 

samarali antibiotiklar tanlab olindi. Ushbu ilmiy-amaliy tadqiqotlar xo‘jaliklar sharoitida 

o‘tkazilgan. Tadqiqotlarning eng samarali enrofloksatsin 90 foizni va farmastar-200 esa 87 foiz 

davolash samaradorligi aniqlangan. 

Kalit so‘zlar: Mikrobiologiya, qo‘zi, streptokokkoz, antibiotik, laboratoriya, xo‘jalik, 

davolash. 

Dolzarbligi: Bugungi davrda respublikamizda chorvachilikka ixtisoslashgan fermer 

xo‘jaliklar rivojlanlirish, aholining chorvachilikka bo‘lgan talabini qondirish, hamda aholini sifatli 

go‘sht mahsulotlariga bo‘lgan talabini va chorva bosh sonini oshirish dolzarb masala bo‘lib 

hisoblanadi. Qo‘ychilik sohasini rivojlantirishda turli infeksion va invazion kasalliklar to‘sqinlik 

qilmoqda. Infeksion kasalliklardan zararlanish, ulardan kelib kechadigan o‘lim darajasining yuqori 

bo‘lishi, kam vaqt ichida infeksiyaning tarqalish darajasi va kasallikni oldini olish hamda qarshi 

kurashish uchun juda katta mablag‘ sarflanadi. Jumladan, qo‘ychilik bilan shug‘illanuvchi fermer 

xo‘jaliklarida asosan, qo‘zilar orasida streptokokkoz qo‘p uchraydigan kasallik bo‘lib, o‘tkir 

holatlarda septitsemiya va surunkali holatlarda-asosan o‘pka, bo‘g‘imlar, oshqozon-ichak traktining 

jarohatlanishi bilan namoyon bo‘ladi. Katta yoshli hayvonlarda endometrit va mastit kuzatiladi.  

Antibiotiklarni qo‘llashdan oldin agarli diffuz usulda qo‘zg‘atuvchining sezgirligini aniqlash 

kerakligi, buning natijasida eng samarali antibiotikni tanlab qo‘llanilsa qo‘zilar streptokokkoz 

kasalligini davolash samaradorligi yuqori bo‘lishi bo‘yicha taklif berganlar. 

Material va metodlar Antibiotiklarni samaradorligini aniqlash bo‘yicha tadqiqotlar, Buxoro 

viloyati Olot tumanining Xidreyli qishlog‘i “Murodbek Ergash” chorvachilikka ixtisoslashgan 

fermer xo‘jaliklarida 120 bosh qo‘zilarni 60 boshdan 2 guruhga va Buxoro viloyati Olot tumanining 

Xasanboy qishlog‘i “To‘lqin” chorvachilikka ixtisoslashgan fermer xo‘jaliklarida 75 bosh hamda 

mikrobiologiya va yosh mollar kasalliklarini o‘rganish laboratoriyasidagi mavjud qo‘zilarda 

antibiotiklarni davolash samaradorligi o‘rganildi.  

Tadqiqotlar natijalari: Antibiotiklarni qo‘llashdan oldin uni streptokokkozga sezuvchanligi 

laboratoriya sharoitida o‘rganildi.Buning uchun uch xil antibiotiklar tanlandi. Go‘sht peptonli 

agarda (GPA) o‘sgan streptokokkozlarni bir kunlik kulturasini, yangi tayyorlangan Petri 

likopchasidagi qonli agar asosi ozuqa muhiti yuzasiga 1 ml petli bilan surtildi va termostatda 20-40 

daqiqa quritiladi va antibiotik shimdirilgan qog‘izli disklarni ustiga 2 sm oraliq bilan qo‘yildi. 

Antibiotiklar turlari enrofloksatsin, farmastar-200, Penstrep-400 lar ushbu ekmani16-18 soat 37 
0
С 

haroratdagi termostatga qo‘yildi.  

Natijada enrofloksatsin preparati 20 mm natijani qayd etdi, sezgirligi yuqori ekanligi 

aniqlandi. Farmastar-200 15 mm natijani tashkil etdi, streptokokkozga sezgirligi past. Penstrep-400 

15 mmni tashkil etib, bu xam streptokokkozga sezgirligi past ekanligi aniqlandi.  

Natijalarga asoslanib Buxoro viloyatining Olot tumanidagi Xidreyli qishlog‘i “Murodbek 

Ergash” chorvachilikka ixtisoslashgan fermer xo‘jaliklarida 120 boshdan 1 va 2 tajriba guruh 

qo‘zilarga Farmastar-200 hamda Penstrep-400 qo‘llanildi. Mikrobiologiya va yosh mollar 

kasalliklarini o‘rganish laboratoriyasidagi mavjud qo‘zilarga enrofloksatsin qo‘llanildi. Ilmiy 

amaliy-tadqiqotlar davomida “Murodbek Ergash” chorvachilikka ixtisoslashtirilgan fermer 

ho‘jaligidagi 1 guruh qo‘zilariga Farmastar-200 dan 0,2 ml 3 kun davomida kuniga bir mahaldan bir 

vaqtning uzida, 2 tajriba guruhiga Penstrep-400 0,2 ml miqdorida 3 kun davomida muskul orasiga 

qo‘llanildi. “To‘lqin” chorvachilikka ixtisoslashgan fermer xo‘jaliklarida streptokokkoz bilan 

kasallangan qo‘zilar esa enrofloksatsin 0,2 ml mushak ichiga kuniga 2 marta, 3 kun mobaynida 

qo‘llanildi. Davolash davomida qo‘zilarning umumiy holati (tana harorati, nafas olish, yurak urish 

va antibiotiklar yuborilgan joy) tekshirib borildi. 

Qo‘zilar streptokokkozini davolashda antibiotiklar ta’sirini o‘rganish natijalari 

1-jadval 
Guruhlar va 

xo‘jaliklar 

nomlari 

Qo‘zilar 

bosh soni 

Antibiotiklar turi Ulchov 

birligi va 

kuni (ml) 

Samaradorligi % 

tirik o‘ldi % 

I-Tajriba 

“Murodbek 

Ergash” 

60 Farmastar-200 0,2 ml,  

3 kun 

54 6 87 

II-Tajriba 

“Murodbek 

Ergash” 

60 Penstrep-400 0,2 ml,  

3 kun  

51 9 85 

III-Tajriba 

“To‘lqin” 

75 Enrofloksatsin-50 0,2 ml,  

3 kun 

72 3 92 

1-jadval natijasi tahliliga ko‘ra, Buxoro viloyati Olot tumanining Xidreyli qishlog‘i 

“Murodbek Ergash” chorvachilikka ixtisoslashgan fermer xo‘jaliklarida 120 bosh qo‘zilarni 2 

guruhga 60 boshdan ajratib, 1-tajriba guruhidagi 75 bosh qo‘zilarga farmastar-200 antibiotigi bilan 

3 kun davomida davolash olib borildi. Davolash davomida 60 bosh qo‘zidan 54 bosh 

sog‘lomlashtirildi, 6 boshi streptokokkozdan nobud bo‘ldi. Samaradolik 87 foizni tashkil etdi. 2-

tajriba guruhidagi 60 bosh qo‘zilarga Penstrep-400 qo‘llanilib, samaradorlik o‘rtacha 85 foizni 

tashkil etdi.  

Xulosa qilib shuni aytish lozimki, qo‘zilar streptokokkoz kasalligiga qarshi kurashishda 

asosan profilaktik chora-tadbirlar yuqori samaradorlikka ega ekanligi aniqlandi. Agarli diffuz 

usulda antibiotiklarga sezgirlig natijastga ko‘ra Farmastar-200, Penstrep-400 15 mmni, 

Enrofloksatsin-50 antibiotiki 20 mmni tashkil etdi, buning natijasida antibiotklarni streptokokkozga 

sezgirligi yuqori ekanligi aniqlandi. 

